
 
 

ᐱᖕᖑᐊᓂᓕᕆᓂᐅᑉ ᐱᒍᑦᔨᕕᖓ  
 

ᐱᓇᓱᐊᑦᑕᕕᓂᖏᑦᑕ ᑐᓴᕐᑎᓯᐅᑎᖓ  
ᑏᓯᒻᐱᕆ 2020 ᑎᑭᑦᓱᒍ ᕕᕗᐊᕆ 2021 

 
 

ᑎᓕᔭᐅᒪᒍᑎᖓ 
ᐱᖕᖑᐊᓂᓕᕆᓂᐅᑉ ᐱᒍᑦᔨᕕᖓ ᑲᒪᒋᔭᖃᓲᖅ ᑐᓂᓯᓂᕐᒥᒃ ᐱᖕᖑᐊᓂᓕᕆᓂᐅᑉ ᐱᓇᓱᐊᒐᑦᓴᖏᓐᓂᒃ ᓄᓇᕕᒻᒥ, 
ᐃᑉᐱᒋᔭᖃᓗᐊᖕᖑᐊᓱᑎᑦ ᐅᕕᒐᕐᑐᖁᑎᖏᓐᓂᒃ ᓄᓇᕕᐅᑉ. 
 
ᐅᑭᐅᕐᑕᑐᒥᒃ ᐅᑭᐅᒃᑯᑦ ᐱᖕᖑᐊᓂᕐᔪᐊᖅ  
 
ᐊᑕᐅᓯᐊᕋᑎᑦ ᐅᖃᓕᒪᐅᑎᒃᑯᑦ ᑕᑯᓐᓇᐅᑎᑦᓱᑎᒃ ᐅᖃᓕᒪᒍᑕᐅᖃᑦᑕᒥᔪᖅ 2022 ᐅᑭᐅᕐᑕᑐᒥ ᐅᑭᐅᒃᑯᑦ 
ᐱᖕᖑᐊᓂᕐᔪᐊᖅ ᓯᑦᑎᒻᐱᕆᒥᓂ. ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᕐᔪᐊᑉ ᓯᓚᕐᔪᐊᒥᐅᖃᑎᒌᑦ ᑲᑎᒪᔨᖏᑦ, 
ᐱᖕᖑᐊᓂᕐᔪᐊᕕᐅᓛᕐᑐᐃᓗ ᐊᒻᒪᓗ ᓯᐊᕝᔅ ᑎ ᒥᓴᓐᑯᑦ (Chefs de Mission) ᑭᒡᒐᑐᕐᑐᐃᑦ 
ᐱᖕᖑᐊᖃᑎᒌᖑᔪᓂᒃ ᐅᒃᑯᐃᖔᑦᓯᐊᑐᒥᒃ ᐅᖃᓕᒪᖃᑎᒌᑦᓯᒪᓕᕐᑐᑦ ᐃᓕᒪᓇᕐᑑᔪᕆᔭᐅᔪᓂᒃ ᐱᖕᖑᐊᓂᕐᔪᐊᒧᑦ 
ᐱᑦᔪᑎᒋᑦᓱᒍ ᖃᓂᒪᓐᓇᔪᐊᖅ. ᒫᓐᓇᐅᔪᖅ ᖃᓄᐃᓕᖓᓂᕆᔭᖓ ᐱᖕᖑᐊᓂᕐᔪᐊᖅ ᓇᓗᓀᕐᑕᐅᖃᑦᑕᑐᑦ “ᑲᔪᓯᔪᖅ, 
ᑲᔪᓯᖕᖏᑐᖅ” ᑐᑭᖃᓕᕐᑎᑐᖅ ᓱᓇᓕᒫᑦ ᕿᑲᕐᓂᒦᒋᐊᖏᓐᓂᒃ. 
ᓯᐊᕝᔅ ᑕᑯᓐᓇᐅᑎᓂᒃᑯᑦ ᑲᑎᒪᓂᖏᓐᓂᒃ ᔭᓄᐊᕆ 28-ᖑᑎᓪᓗᒍ ᓯᓚᕐᔪᐊᒥᐅᖃᑎᒌᑦ ᑲᑎᒪᔨᖏᑦ ᐅᖃᓚᐅᕐᑐᑦ 
ᐱᖕᖑᐊᓂᕐᒧᑦ ᐱᖁᔭᖅ ᐊᒻᒪᓗ ᖃᓄᕐᑑᖃᑎᒌᓐᓂᒧᑦ ᐱᓇᓱᐊᖃᑎᒌᑦ ᐱᓇᓱᒍᑦᔨᓂᐊᕐᑎᓗᒋᑦ ᓱᓇᒥᑦᓯᐊᑐᒥᒃ 
ᑰᕕᑦ-19 ᐊᑦᑕᓇᑐᐃᓐᓇᕆᐊᖃᕐᓂᖓᑕ ᕿᒥᕐᕈᕆᔭᖃᕐᓂᒥᒃ. ᑭᖑᓪᓕᐹᒥ ᖃᐅᔨᓴᕐᑕᐅᒍᑎᕕᓂᖏᑦ 
ᓄᐃᑎᑕᐅᖕᖑᓱᑦᑐᑦ ᕕᕗᐊᕆᐅᑉ ᓄᖕᖑᐊᓂ, ᐱᖓᓱᓂᒃ ᐱᕕᑦᓴᖃᕐᑎᓯᓂᖃᓛᕐᑐᑦ ᓱᕐᕋᑕᐅᓂᐅᑉ ᖃᐅᔨᓴᕈᑎᖏᑦ 
ᐊᒻᒪᓗ ᐅᓐᓂᑑᑦᔨᒍᑎᖃᕐᓂᖅ:  

1. ᖃᔪᓯᐅᑦᔨᓂᖅ ᐊᕐᕌᒍᕐᒥ 2022 
2. ᓅᓪᓗᒍ 2022 
3. ᓄᖅᑲᑎᓗᒍ 2022 

 
ᐃᓕᒌᑦ ᓄᓇᕕᒃ ᐊᑐᐃᓐᓇᕈᕐᑎᑐᑦ ᐊᕐᕌᒍᕐᒧᑦ 2022, ᑭᓯᐊᓂ ᓄᓇᓕᒃᑯᑦ ᐱᓕᐅᑎᓃᑦ ᐆᑦᑐᕋᕐᑎᓯᓂᒃᑯᑦ 
ᓅᑦᓯᒪᕉᑕᕆᔪᑦ ᑫᓪᓗᑐᐃᖔᕐᓂᒥᒃ ᐱᒋᐅᕐᓴᐅᒐᕐᓂᒥᒃ ᑐᓴᕐᑎᑕᐅᒋᐊᓪᓚᖏᓐᓂᓕᒫᑦᑎᓂᒃ ᖃᓄᐃᓕᖓᓂᐅᔪᒥᒃ.   
 
 
ᐱᔪᓐᓇᐅᑎᖃᕐᓂᒧᑦ ᐱᕙᓪᓕᐊᓂᖅ - ᓯᕗᓕᕐᑎᐅᓂᖅ ᐊᒻᒪᓗ ᐃᓄᒻᒪᕇᑦ ᐃᓕᓐᓂᐊᑎᑕᐅᓂᖏᑦ 
 
ᐃᓘᓐᓇᑎᒃ ᐱᖕᖑᐊᓂᓕᕆᓂᐅᑉ ᐱᒍᑦᔨᕕᖓᑕ ᐱᓇᓱᑦᑎᖏᑦ ᐱᕕᑦᓴᖃᕐᑐᕕᓂᐅᕗᑦ 2021 ᖃᕆᑕᐅᔭᒃᑯᑦ 
ᐱᖕᖑᐊᓂᖅ ᐃᓅᓯᓕᒫᖅ ᑲᑎᒪᖕᖓᓂᕕᓂᖏᓐᓂᒃ ᑲᑎᒪᔪᕕᓂᐅᑎᓪᓗᒋᑦ ᔭᓄᐊᕆ 26-29-ᒧᑦ ᐊᒻᒪᓗ ᕕᕗᐊᕆ 
2-4-ᒧᑦ. ᑕᑯᑦᓴᐅᑎᑕᐅᓚᐅᕐᑐᐃᑦ ᑕᒃᑲᓂ ᐊᕐᕌᒍᕐᒥ ᑲᑎᒪᓂᖓᓂᒃ ᓇᐅᑦᓯᑐᐃᓂᖃᓚᐅᕐᑐᑦ ᖃᓄᖅ ᑎᒥᒃᑯᑦ 
ᐊᓪᓚᓂᐊᕈᓐᓇᓂᖅ, ᐃᓚᒋᔭᐅᓂᖅ, ᐃᓅᓯᓕᒫᖅ ᐱᕕᑦᓴᖃᕐᓂᖅ ᓄᑖᖑᑦᓱᑎᑦ ᐱᐅᓯᕆᔭᐅᕙᓪᓕᐊᑐᐃᓐᓇᖁᑦ 
ᐱᓇᓱᐊᕐᑎᓯᒍᑎᓂᒃ ᐱᖕᖑᐊᓂᐅᔪᓂᒃ ᐊᒻᒪᓗ ᑎᒥᒃᑯᑦ ᓱᖃᑦᓯᑎᑦᓯᒍᑎᐅᔪᓂᒃ. 
ᐃᓚᒋᔭᐅᔪᖅ ᓴᖅᑭᑎᑦᓯᓂᕐᒧᑦ ᑯᕆᒃ ᕿᐊᓐᖄᒃ, ᓄᓇᖃᖅᑳᓯᒪᔪᓂᒃ ᐱᓇᓱᐊᒐᑦᓴᓂᒃ ᐊᐅᓚᑦᓯᔨ, ᐱᖕᖑᐊᓂᖅ 
ᐃᓅᓯᓕᒫᕐᒧᑦ. ᕿᐊᓐᖄᒃ ᒫᓐᓇ ᐱᓇᓱᖃᑎᖃᕉᑕᕆᔪᖅ ᓄᓇᓕᐅᑉ ᐱᖕᖑᐊᓂᓕᕆᔨᖏᑦᑕ ᑐᑭᒧᐊᕐᑎᓯᔨᖏᓐᓂᒃ 
ᑰᑦᔪᐊᕌᐱᒻᒥᑦ ᐱᖓᓱᓄᑦ ᐊᕐᕌᒍᕐᓄᑦ ᐱᖕᖑᐊᓂᖅ ᐃᓅᓯᓕᒫᕐᒧᑦ ᐱᕙᓪᓕᐊᔭᐅᓂᖓᓄᑦ ᐸᕐᓇᓯᒪᐅᑎᖓᓂᒃ.  



 
ᐱᓇᓱᑦᑏᑦ ᐊᓯᖏᓐᓂᒃ ᐱᕕᑦᓴᖃᕐᓂᒥᔪᑦ ᖁᒻᒧᐊᑎᑕᐅᓯᒪᔪᒃᑯᑦ ᐃᓕᓐᓂᐊᑎᑦᓯᒍᑎᓂᒃ ᐊᒻᒪᓗ 
ᑲᑎᒪᓂᐊᕈᓯᖃᕐᑎᓯᓂᕐᓂᒃ ᐊᑐᐃᓐᓇᐅᔪᓂᒃ ᐱᖕᖑᐊᓂᖅ ᐃᓄᓯᓕᒫᕐᒧᑦ “ᐃᓕᓐᓂᐊᕕᐊᓗᒃ” ᐊᒻᒪᓗ ᐱᖕᖑᐊᑏᑦ 
ᑫᓪᓗᑐᐃᔨᖏᑦᑕ ᑲᑐᑦᔨᖃᑎᒌᖏᑦ ᑲᓇᑕᒥ “ᓛᑯ”. ᑖᒃᑯᐊ ᐃᓕᓐᓂᐊᑎᑦᓯᒍᑏᑦ, ᐱᔭᕇᕐᑕᐅᓯᒪᓕᕈᑎᑦ, 
ᑐᓂᔭᐅᒍᓐᓇᒥᔪᑦ ᓄᓇᓕᑦᓯ ᐱᖕᖑᐊᑎᑦᓯᔨᖏᓐᓄᑦ ᑐᑭᒧᐊᕐᑎᓯᔨᖓᓅᕐᓗᒋᑦ ᐃᓚᒋᔭᐅᑎᓗᒋᑦ 
ᐱᒋᐅᕐᓴᔭᐅᒍᑎᖏᓐᓄᑦ. 
ᐃᓚᒋᔭᐅᑎᓗᖑ, ᐊᑯᓃᕐᓂᓴᒧᑦ, ᖁᒻᒧᐊᑎᑕᐅᓯᒪᔪᒃᑯᑦ ᐃᓕᓐᓂᐊᓂᓕᕆᓂᕐᒥᒃ ᐁᕕᖃᕐᓗᑎᑦ ᑲᑎᕕᒃ 
ᐃᓕᓴᕐᓂᓕᕆᓂᖅ (KI) ᐃᓄᒻᒪᕇᑦ ᐃᓕᓐᓂᐊᑎᑕᐅᓂᖏᑦ “ᒨᑐᓪ” ᑐᖕᖓᕕᖓ ᒫᓐᓇᐅᔪᖅ ᖃᐅᔨᓴᕐᑕᐅᓂᖃᕐᑐᖅ 
ᐱᓇᓱᑦᑎᑎᓐᓄᑦ. ᐃᓚᖏᑦ ᐃᓕᓐᓂᐊᑎᑦᓯᒍᑏᑦ ᑐᖕᖓᕕᒋᔭᐅᔪᑦ ᑐᕌᕐᓂᖃᓗᐊᖕᖑᐊᑐᑦ ᓯᕗᓕᕐᓂᒧᑦ ᐊᒻᒪᓗ 
ᐱᖕᖑᐊᓂᓕᕆᓂᕐᒧᑦ. 
 
 
ᐱᓇᓱᖃᑎᖃᕐᓂᖅ ᐅᕕᒃᑲᓂᒃ ᓄᑖᓂᒃ ᐱᕕᑦᓴᖃᕐᑎᓯᓂᒃᑯᑦ 
 

1. ᐊᔪᑦᑕᓂᖅ ᕚᓕᐹᕐᓂᓗ ᐊᕕᖃᑎᒌᑦᓯᒪᕘᒃ 2021 ᐸᕐᓇᑕᐅᓯᒪᒍᑎᖏᓐᓂᒃ ᐅᓪᓗᖁᑎᓂᒃ ᑐᖕᖓᕕᒋᑦᓱᒋᑦ 
ᐃᓄᓕᕆᔩᑦ ᑐᓂᖅᑯᓯᐊᕕᓂᖏᑦ “2020-2021 ᐱᖕᖑᐊᓂᕐᓄᑦ ᐃᓚᐅᓂᕐᒧᑦ ᐱᓇᓱᐊᒐᑦᓴᖅ - ᐊᒫᖏᑦ 
ᐱᖕᖑᐊᓂᖅ ᑐᑭᒧᐊᕐᑎᑕᐅᓂᓕᒃ KRG-ᑯᑦ ᐱᖕᖑᐊᓂᓕᕆᕕᖓᓄᑦ.  

 
2. ᓄᓇᕕᒻᒥᒃ ᐊᔪᑦᑕᓂᐅᑉ ᐊᖏᓕᕙᓪᓕᐊᓂᖓ ᑐᖕᖓᕕᓕᒃ ᑕᓪᓕᒪᓂᒃ ᓇᐸᔪᓂᒃ ᐱᕙᓪᓕᐊᓂᕐᒨᓕᖓᔪᓂᒃ: 

i. ᐱᒋᐅᕐᓭᓂᕐᒧᑦ ᓱᖃᑦᓯᓃᑦ ᐊᒻᒪᓗ ᐊᖅᑯᑎᒥᒃ ᐱᖕᖑᐊᑏᑦ: ᑐᕌᖓᔪᑦ ᐱᖓᓱᓄᑦ ᓄᓇᓕᓐᓄᑦ - 
ᓴᓪᓗᐃᑦ, ᑲᖏᕐᓱᖅ ᐊᒻᒪᓗ ᑰᑦᔪᐊᖅ ᐊᕐᕌᒍᓕᒫᒥᒃ 

ii. ᓯᓚᒥ ᐊᒻᒪᓗ ᓯᑦᔭᒥ ᐊᔪᑦᑕᓂᕐᒧᑦ ᐱᓇᓱᐊᕐᑎᓯᒍᑎᒃ: ᔪᓓ-ᐊᐅᒡᒍᓯ ᑰᑦᔪᐊᒥ 
iii. ᐳᒃᑭᓂᕐᓴᒥᒃ ᐃᓕᓐᓂᐊᓂᕐᒧᒃ ᕙᑦᓱᓪ ᐱᒋᐅᕐᓴᔭᐅᓂᖏᑦ (9 - 12 ᐅᑭᐅᓖᑦ.) - ᔭᓄᐊᕆ - 

ᑏᓯᒻᐱᕆ 2021 
iv. ᐳᕐᑐᓂᕐᓴᒥᒃ ᐃᓕᓐᓂᐊᓂᕐᒧᑦ ᕙᑦᓱᓪ ᐱᒋᐅᕐᓴᔭᐅᓂᖏᑦ (13 - 17 ᐅᑭᐅᓖᑦ.) - ᔭᓄᐊᕆ - 

ᑏᓯᒻᐱᕆ 2021 
v. ᐃᓄᒻᒪᕇᑦ ᐱᖕᖑᐊᓂᓕᕆᔭᐅᓂᖏᕐᓄᑦ ᕙᑦᓱᓪ - ᔭᓄᐊᕆ - ᑏᓯᒻᐱᕆ 2021  
 

  ᐃᓄᒃᔪᐊᖅ ᐳᕕᕐᓂᑐᕐᓗ ᓂᕆᐅᒋᔭᐅᔪᑦ ᐃᓚᐅᓛᕆᐊᖏᓐᓂᒃ ᐊᔪᑦᑕᓂᕐᒧᑦ ᓯᐊᕈᒋᐊᖑᓕᕐᐸᑦ 
ᐊᕐᕌᒍᕐᒥᑦ. 
 

3. ᓄᓇᕕᒻᒥ ᕚᓕᐹᓂᐅᑉ ᐊᖏᓕᒋᐊᕐᓂᖓ: ᑕᓪᓕᒣᑦ ᓄᓇᓖᑦ ᐱᕚᓪᓕᖑᓱᑦᑐᑦ ᓄᑖᒥᒃ “ᐱᐊᕃᑦ 
ᐱᓇᓱᐊᒐᑦᓴᖓ 8-ᓂᒃ 12-ᒧᑦ ᐅᑭᐅᓕᓐᓄᑦ” - ᐅᒥᐅᔭᖅ, ᐳᕕᕐᓂᑐᖅ, ᑕᓯᐅᔭᖅ, ᑰᑦᔪᐊᖅ, 
ᑲᖏᕐᓱᔪᐊᖅ. ᔭᓄᐊᕆᒥ ᒣᒧᑦ ᐊᒻᒪᓗ ᓯᑦᑎᒻᐱᕆᒥ ᑏᓯᒻᐱᕆᒧᑦ 2021. ᖁᓕᒋᐊᓪᓓᑦ ᓄᓇᓖᑦ 
ᐱᕕᑦᓴᖃᓛᕐᒥᔪᑦ ᐅᑭᐅᓕᓐᓄᑦ 13-ᒥ 19-ᒧᑦ ᕚᓕᐹᕐᓂᐅᑉ ᐱᓇᓱᐊᕐᑕᐅᓂᖓᓂᒃ ᓄᐃᑕᒌᕐᑐᒥᒃ.   

 
 

4. ᓄᖅᑲᖓᑎᑦᓯᒍᑏᑦ ᐱᑎᓪᓗᒋᑦ ᐱᑦᔪᑕᐅᑎᓗᒍ ᖃᓂᒪᓐᓂᔪᐊᖅ, ᐅᖃᓕᒪᖃᑎᒌᖃᑦᑕᑐᑦ ᑲᑎᕕᒃ 
ᐃᓕᓴᕐᓂᓕᕆᓂᖅ (KI) ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐱᖕᖑᐊᓂᓕᕆᓂᖓ 
ᐃᑲᔪᖃᑎᒌᒍᒪᑦᓱᑎᒃ ᑎᒥᒻᒨᓕᖓᔪᓂᒃ ᓱᖃᑦᓯᑎᑦᓯᒍᑎᓂᒃ ᐊᒻᒪᓗ ᐱᓂᐊᕐᓂᓂᒃ. ᐋᓕᒃ ᑯᓘᓈᔅ ᐊᒻᒪᓗ 
ᑖᒥ ᐱᓕᐳᓯ ᑲᑎᓯᔪᕕᓃᒃ ᐋᑐᕆᐋᓐ ᐹᕆᓐᑑᒥᒃ ᐱᓯᒪᔪᖅ ᑲᑎᕕᒃ ᐃᓕᓴᕐᓂᓕᕆᓂᕐᒥᒃ ᔭᓄᐊᕆ 25-
ᖑᑎᓪᓗᒍ ᑰᑦᔪᐊᒥ ᐊᒻᒪᓗ ᑖᒥ ᐱᓕᐳᓯ ᑲᑎᓯᑎᓪᓗᒍ ᓵᒻ ᕗᐊᓯᐊᑦᒥᑦ ᐱᓯᒪᔪᖅ ᑲᑎᕕᒃ 
ᐃᓕᓴᕐᓂᓕᕆᓂᕐᒥᒃ ᑲᖏᕐᓱᐊᓗᑦᔪᐊᒥ ᕕᕗᐊᕆ 3-ᖑᑎᓪᓗᒍ ᐅᖃᓕᒪᖃᑎᒋᑦᓱᒍ 
ᐱᓇᓱᖃᑎᑦᓴᐅᑐᐃᓐᓇᕆᐊᓕᓐᓂᒃ ᐊᒻᒪᓗ ᐊᕕᖃᑎᑦᓴᓂᒃ ᐃᓱᒪᑦᓴᓯᐅᕈᑎᑦᓴᓂᒃ ᐱᑦᓴᑖᕐᕕᐅᒐᔭᕐᑐᓂᓪᓗ. 

 



5. ᐸᕐᓇᓯᒪᐅᑎᖏᑦ KRG-ᑯᑦ ᐱᖕᖑᐊᓂᓕᕆᓂᕐᒧᑦ ᐱᓇᓱᑦᑎᖏᑦ ᐳᓚᕋᕐᓂᕆᓚᖓᔭᕕᓂᖏᑦ ᓄᓇᓕᓐᓄᑦ 
ᐊᒻᒪᓗ ᐃᑲᔪᕐᓯᒋᐊᕐᑐᓂᒃᑯᑦ ᓄᓇᓕᐅᑉ ᐱᖕᖑᐊᑎᑦᓯᔨᖏᑦᑕ ᑐᑭᒧᐊᕐᑎᓯᔨᖓᓂᒃ ᐃᓚᐅᑎᓪᓗᒍ 
ᖄᑭᕐᓂᖅ ᓄᖅᑲᖓᑎᑕᐅᓚᐅᕐᑐᑐᑦ. ᑐᑭᒧᐊᕐᑎᓯᔩᑦ, ᓄᓇᕕᒃ ᒥᑭᓂᕐᓴᓄᑦ ᖄᑭᕐᓂᒧᑦ ᐱᓇᓱᐊᕐᑕᐅᓂᖓ 
(ᒪᑭᕝᕕᒃ) ᖃᐅᔨᓴᕐᓯᒪᒋᐊᓪᓛᔪᑦ ᐊᑐᐃᓐᓇᐅᓂᖏᓐᓂᒃ ᖄᑭᕐᕕᓂᒃ ᑐᑭᑖᕐᑕᐅᓚᐅᖕᖏᓂᖏᓐᓂᒃ 
ᑭᖑᕙᕆᐊᕐᑕᐅᓂᑦᓴᖏᑦ ᐅᕝᕙᓘᓐᓃᑦ ᓄᖅᑲᑎᑕᐅᓂᑦᓴᖏᑦ ᐱᖕᖑᐊᓂᐅᖕᖑᓱᑦᑐᕕᓃᑦ. 

 

ᓯᕿᓂᖅ 

ᕿᑎᖕᖑᓚᐅᕐᑎᓇᒍ ᔫᓂᐊᓂᒃ ᖄᑭᕆᐅᕐᓴᑎᑦᓯᔩᑦ ᐁᓯᒪᔪᕕᓃᑦ ᐱᔪᓐᓇᐅᑎᖃᕐᓂᒧᑦ ᐱᕙᓪᓕᐊᑎᑦᓯᓂᕐᒥᒃ 
ᑲᑎᒪᓂᐊᕈᓯᖃᕐᓂᖓᓂᒃ ᑏᓯᒻᐱᕆ 11-ᒥᑦ ᑏᓯᒻᐱᕆ 16-ᒧᑦ. ᑲᑎᒪᓂᐊᕈᓰᑦ, ᐋᖅᑭᓱᕐᑕᕕᓃᑦ ᓲᒃ ᖁᐊᔅ 
ᐱᔅᑦᑯᓐᓄᑦ ᐊᑑᑎᔭᐅᓚᐅᕐᑐᖅ ᑲᓇᑕᓕᒫᒥ ᑌᒃᑯᓄᖓ ᐃᓚᐅᓲᓄᑦ ᐃᓄᓕᒫᑦ ᐱᖕᖑᐊᓂᕐᒧᑦ 
ᐱᕙᓪᓕᐊᑎᑦᓯᓂᖃᕐᓂᖓᓄᑦ.   
  
ᐸᕐᓇᓯᒪᐅᑎᐅᔪᑦ ᐱᒋᐊᕐᓂᖓᓄᑦ 2021 ᐃᓚᒋᔭᖃᕐᖁᑦ ᐱᕕᑦᓴᖃᕐᑎᓯᓂᕐᒥᒃ ᔫᓂᐊᓂᒃ ᖄᑭᕆᐅᕐᓴᑎᑦᓯᔨᓂᒃ 
ᐱᒋᐅᕐᓴᕈᓐᓇᓯᑎᓗᒋᑦ ᓯᕗᓕᕆᐅᕐᓴᓂᕆᔭᖏᓐᓂᒃ ᐊᒻᒪᓗ ᑐᓂᓯᒍᓐᓇᓂᕐᒥᒃ ᐱᓇᓱᐊᕈᓯᑕᒫᑦ 
ᑲᑎᒪᓂᐊᕈᓯᖃᕐᑎᓯᓂᕐᒥᒃ - ᐅᕝᕙᓘᓐᓃᑦ ᐱᒐᓱᐊᕐᓇᓂᕐᓴᓂᒃ ᓱᖃᑦᓯᑎᑦᓯᓂᐅᔪᓂᒃ - ᓯᑕᒪᓃᑦᓴᓚᐅᕈᑎᑦ 
ᓄᓇᓕᓐᓂᒃ - ᑲᖏᕐᓱᖅ, ᐳᕕᕐᓂᑐᖅ, ᐅᒥᐅᔭᖅ, ᑰᑦᔪᐊᖅ.  
ᐱᓇᓱᐊᕈᓯᑕᒫᑦ ᑲᑎᓐᓂᐅᔪᑦ ᐊᑑᑎᔭᐅᒐᔭᕐᑐᑦ ᓯᑕᒪᐅᔪᖕᖏᒐᕐᑐᓂᒃ ᐅᕝᕙᓘᓐᓃᑦ ᖁᓕᓂᒃ ᐱᓇᓱᐊᕈᓯᕐᓂᒃ 
ᐊᒻᒪᓗ ᐱᒐᓱᐊᕐᓇᓂᕐᓴᓂᒃ ᖄᑭᕆᐅᕐᓴᓂᖃᕐᑎᑕᐅᓂᖅ ᑐᖓᓕᕇᑦᑕᑐᓂᒃ ᐅᓪᓗᖃᕋᔭᕐᑐᑦ ᐱᓇᓱᐊᕈᓯᓕᒫᕐᒥ 
ᐅᕝᕙᓘᓐᓃᑦ ᒪᕐᕉᓂᒃ ᐱᓇᓱᐊᕈᓰᓐᓂᒃ.  
 
 

ᐱᒍᑦᔨᕕᐅᑉ ᐱᓇᓱᑦᑎᖏᑦ  
 

ᐱᓇᓱᑦᑎᐅᑉ ᐊᑎᖓ ᐱᓇᓱᒐᖓ ᖃᕆᐊᖓ ᐊᓪᓚᑖᕐᕕᖓ ᓇᓃᓐᓂᖓ 
ᑖᒥ ᐱᓕᐳᓯ ᑲᒪᔨᒻᒪᕆᒃ 2318 tphillips@krg.ca ᑰᑦᔪᐊᖅ 
ᐋᓕᒃ ᑯᓘᓇᔅ ᑐᑭᒧᐊᕐᑎᓯᔨ 2249 aclunas@krg.ca ᑰᑦᔪᐊᖅ 
ᐃᓕᐊ ᓚᐅᓵᓐ RTADA 2315 eauzon@krg.ca ᑰᑦᔪᐊᖅ 
ᐱᓃᓇ ᓭᒻᐳᓚᓐ  RTADA 2227 pchamberland@krg.ca ᑰᑦᔪᐊᖅ 
ᐅᑦᑐᕿ ᑕᖅᑭᐊᐱᒃ  RTADA 2253 utukkiapik@krg.ca ᑰᑦᔪᐊᖅ 
ᕙᓂᐊᓴ ᐊᔭᒍᑕᒃ  RTADA ᑕᑯᓗᒍ 

ᐊᑖᓂ  
varagutak@krg.ca ᑰᑦᔪᐊᕌᐱᒃ 

ᐱᖕᖑᐊᓂᓕᕆᓂᐅᑉ ᐊᓪᓚᕕᖏᑦ  
ᑰᑦᔪᐊᖅ - ᐅᖄᓚᐅᑎᖓ: (819) 964-2961 / ᑰᑦᔪᐊᕌᐱ4 - ᐅᖄᓚᐅᑎᖓ:  (819) 929-3067 
 
RTADA: ᐱᖕᖑᐊᓂᓕᕆᓂᕐᒥᒃ ᐱᓪᓗᑯᑦᑐᓕᕆᓂᕐᒥᒃ ᐃᑲᔪᕐᑎ 

 
 
 


